Ramadan GASHI

DEMONSTRATA E 11 MARSIT 1981, SHKENDIJE
PARALAJMERUESE E PRANVERES SHQIPTARE

Demonstratat e vitit 1981, ishin shkéndijat paralajméruese té
shembjes sé hegjemonisé serbe ndaj Kosovés dhe fillimit t& njé
zinxhiri té pashképutshém té shprehjes sé revoltés e té kundérshtimit
ndaj robérisé shekullore. Kéto ngjarje ishin né vazhdén e aktiviteteve
dhe veprimtarive té pareshtura atdhetare té popullit shqiptar, té
veprimtaréve né rrugétimin pér pérparimin e c¢éshtjes kombétare né
Kosové.

Studentét e Universitetit t& Prishtinés, mé 11 mars 1981,
shprehén revoltén, fillimisht me kérkesa sociale, por né thelb
paragisnin pakénagésiné pér eksploatimin qé i béhej Kosovés,
sidomos né aspektin ekonomik, si dhe pér pozitén e pabarabarté té
Kosovés dhe té popullit té saj né kuadér t¢ Republikés Socialiste
Federative té Jugosllavisé. Demonstratat ishin thirrje pér shképutje
nga ajo situaté eksploatuese, qé i béhej Kosovés. Demonstruesit
kérkonin barazimin e statusit juridik e politik té Kosovés né kuadér té
Federatés, qé Kosova té béhej Republiké. Kosova, sipas Kushtetutés té
vitit 1974, ishte njési konstituive e RSFJ-sé, por nuk ishte e barabarté
me njésité tjera té Federatés. Niveli i vetédijesimit té studentéve, té
rinisé dhe té mbaré popullit pér ngritjen e statusit t¢ Kosovés nga
autonomia né Republiké ishte shumé i larté, si¢ ishte edhe gatishméria
pér té lévizur pérpara me té gjitha ményrat. Popullit nuk mund t'i
thuhej se jemi té barabarté dhe tash duhet ulur kokén. Sa mé e larté té
jeté vetédija e njé populli, ag mé e larté éshté gatishméria e veprimit.

Té drejtat duhet realizuar né térési dhe vetém si té tilla ato jané té
plota.

Diskriminimi, eksploatimi dhe pabarazia e Kosovés béhej né
té gjitha sferat e jetés, prandaj edhe priteshin reagime e pakénaqgési.
Studentét, si pérheré, jané té parét né proceset shogérore, ata pérheré u
prijné proceseve. Studentét e Universitetit t€ Prishtinés vértet
ballafagoheshin me shumé probleme té kohés. Numri mé i madh i tyre
nuk mund té vendosej né konvikte fare dhe as té ushgehej né mensén e
studentéve. Edhe ata gé ishin té vendosur, kishin pakénagési me
funksionimin dhe kushtet gé mbretéronin né konvikte dhe né mensé,
sepse ishin larg nga kushtet normale dhe as gé kishte pérpjekje pér t'i
pérmirésuar ato. Pér t'u ushgyer né mensén e studentéve duhej pritur
me oré né radhé. Kosova atéheré kishte Universitetin e saj me dhjetéra
e mijéra studenté. Nuk ka dilema se demonstratat e vitit 1981 i kané
organizuar studentét e Universitetit té Prishtinés dhe jo, sig
pretendohet nganjéheré, gé ishin gjoja té organizuara nga ndokush
tjetér nga jashté apo nga brenda, se gjoja i organizoi ky apo ai shtet,
ky apo ai shérbim. Ato pohime ishin dhe jané tendencioze, me géllim
té diskualifikimit té karakterit liridashés té demonstratave dhe
pérpjekje pér zhvlerésimin e tyre né syté e opinionit té brendshém dhe
té jashtém.

Organizimi i Demonstratés sé 11 Marsit 1981

Pér hir té opinionit e shohim té arsyeshme té béjmé disa
sgarime pér organizimin e demonstratés sé 11 Marsit 1981. Shkéndija
e paré e organizimit vinte nga studentét e Universitetit té Prishtinés gé
banonin né Konviktin 1ll, konkretisht né dhomat 310 e 312. Né
dhomén 310, t& Konviktit 111 banonin Gani Koci, Murat Musliu dhe
Selim Geci, kurse né dhomén 312, ishin Kadri Kryeziu, Januz Januzaj,
Bedri Deliu dhe Ramadan Gashi. Studentét e kétyre dy dhomave kané
pasur marrédhénie té mira shogérore mes veti, ndaj jané ftuar shpesh
reciprokisht pér ndeja té pérbashkéta pér caj apo kafe. Né ato ndeja

vazhdimisht éshté biseduar edhe pér statusin e Kosovés dhe pér
gjendjen e pér kushtet e studentéve.

Studentét mes vete kané shkémbyer dhe lexuar literaturé té
ndaluar, e cila shérbente pér t'i plotésuar njohurité, krahas literaturés
dhe programeve mésimore gé kishin. Literatura e ndaluar ishte shumé
e parapélqyer, sepse aty gjendej motivi dhe argumentet shtesé pér té
vazhduar pérpjekjet pér pérparimin e ¢éshtjes shqiptare né pérgjithési
dhe e Kosovés, né vecanti. Ishte koha kur Kosova shkémbente me
Republikén e Shqipérisé né aspektin kulturor dhe edukativ. Ndikim té
madh té vetédijesimit té studentéve Kkishin lévizjet ilegale té kohés, té
cilat shpérndanin edhe literaturé ilegale me pérmbajtje patriotike. Ato,
pérmes formave té ndryshme, e ftonin rininé pér aktivizim, pér té
shprehur pakénagésité e revoltén gé regjimi po i trajtonte shqiptarét,
né pérgjithési. Te studentét garkullonte vazhdimisht libri i Adem
Demagit «Gjarpinjté e gjakut». Ndikim shumé té madh kishte edhe
organizimi i shénimit jubilar té 100-vjetorit té Lidhjes Shqiptare té
Prizrenit, sepse kjo Lidhje kérkesé kryesore kishte mos ndarjen e
territoreve shqiptare.

Mé 9 mars 1981 grupi i studentéve té pérmendur mé lart ishte
takuar né dhomén 310 dhe aty ishte biseduar pér shumé céshtje. Grupi
ka marré njé géndrim se éshté situaté e pérshtatshme pér ta shprehur
revoltén pér kushtet e studentéve dhe pér gjendjen e pérgjithshme gé
mbretéronte né Kosové. Grupi ishte i vetédijshém dhe i bindur se
ekzistonte disponimi dhe gatishméria e studentéve pér pérkrahje
masive, por vetém duhej gjetur formén se si té veprohej. Até naté, pas
shumé diskutimeve, éshté béré plani i veprimit.

Pérfundimi ishte se mé sé miri éshté té veprohet mé 11 mars,
sepse kjo dité ishte mesi i javés (dita e mérkuré), kur pérgendrimi i
studentéve ishte mé i madh, vecanérisht né mensén e studentéve.
Duhej, sé paku, njé dité né disponim pér t'u informuar sa ma shumé
studentét, por jo té zgjatej koha shumé, sepse rreziku gé té hetohet
organizimi nga shérbimi shtetéror ishte shumé i madh. Grupi éshté
dakorduar gé secili t& informojé sa mé shumé studenté népér rrethe té
besueshme. Eshté caktuar ora 19-t¢ e datés 11 mars, si kohé mé e

sigurt dhe mé e pérshtatshme pér masivizim té protestés. Protesta
duhej té fillonte nga Mensa e Studenteve. Grupi éshté pajtuar gé mé
11 mars, para nisjes, té takohej né konvikt dhe nga aty té gjithé, sé
bashku, té nisen pér né mensén e studentéve.

Mé 10 mars éshté vepruar sipas udhézimeve té pércaktuara
njé dité mé paré, kurse né mbrémjen e 11 marsit té gjithé, sé bashku,
sipas marréveshjes, jané nisur nga Konvikti 11l deri te mensa. Gjaté
rrugés grupit i jané bashkangjitur shumé studenté, té cilét tashmé ishin
té informuar pér aksionin. Kur grupi ka shkuar né platoné e mensés,
pak para orés 19, éshté paré se i Kishin léshuar né puné edhe tri vija
pér ushgim né katin e paré. Ato vija kané gené té gatshme kohé mé
paré, por nuk i Iéshonin né puné.

Pér pak caste grupi éshté konsultuar se si té veprojé, pasi
ende nuk kishte grumbullim té madh té studenteve dhe tash po
funksiononin edhe vijat né katin e paré. Pas diskutimeve, éshté
vendosur té veprohet sipas planit t& méparshém, por fillimisht té
kontaktohej udhéheqési i mensés pér té biseduar lidhur me kushtet dhe
zhvillimet né mensén e studentéve. Ashtu edhe u veprua, kur disa nga
grupi u futén brenda, né hapésirat e mensés pér té biseduar, por askush
nga udhéhegésit e Qendrés Studentore nuk doli. Né até mbrémje dhe
né ato momente ka filluar pérmbysja e pjatave dhe e karrigeve nga
shumé studenté. Pas disa minutave turma e studenteve éshté
grumbulluar né platoné e mensés dhe éshté nisur drejt qytetit pér té
shprehur revoltén e filluar né mensé.

Turma e demonstruesve, rreth 200 - 300 studenté, ka lévizur
drejt gendrés sé qytetit, pérgjaté rrugés «Ramiz Sadiku». Turma éshté
kthyer né té majté té rrugés, prapa Fakultetit Juridik, pér té dalé né
sheshin e qytetit, ku ka vazhduar deri te Komiteti Krahinor i LKJ. Aty
turma éshté ndalur pér pak kohé dhe ka brohoritur parullat: «Duam
kushte», «Barazi pér shqiptarét», «Lironi shokét nga burgu», «Liri pér
Adem Demagin», «Bashkim», «Poshté borgjezia» etj. Eshté brohoritur
edhe parulla «Kosova - Republiké», por me njé brohoritje sporadike,
sepse kishte médyshje se mos éshté herét pér kété kérkesé. Pastaj
turma ka l8vizur drejt rrugés, pér t'u kthyer kah Fakulteti Filozofik.

Kur ka arritur afér ndértesés sé Fakultetit, &shté ballafaquar me kordon
té milicisé, i cili ka reaguar me gaz lotsjellés. Milicia ka dashur ta
pamundésojé gé turma té bashkohej me grupin tjetér shumé mé té
madh té studentéve, gé ishin mbledhur te udhékryqi, afér Mensés sé
Studentéve, pér té protestuar. Studentét, té shpérndaré népér grupe té
vogla, kané depértuar dhe ju kané bashkuar turmés prané menseés.

Reagimi i autoriteteve té atéhershme pér demonstratat e
Pranverés shqiptare 1981

Autoritetet e atéhershme pér ngjarjet e 11 Marsit e kané béré
njé reagim zyrtar. Fillimisht demonstratat i vlerésuan si prishje e
rendit dhe e qetésisé publike nga njé grup studentésh. Qetésia, e
krijuar mé pastaj pér disa dité, ishte sa pér té pérfituar né kohé, né
ményré gé t'i identifikonin dhe t'i ndéshkonin studentét organizues dhe
ta pamundésonin vazhdimin e protestave tjera. Por, rrethanat rrodhén
ndryshe. Mé 26 mars organizimi dhe revolta e studentéve tregoi se do
té intensifikohet rezistenca dhe pérkushtimi pér arritjen e géllimit.
Revolta studentore dhe popullore, e shfaqur mé 26 mars, 1 e 2 prill,
tentohet té shtypet me dhuné, por kjo revolté u shtri né té gjitha qytetet
e Kosovés, duke u shndérruar né demonstrata masive popullore.

Faktikisht, demonstratat dhe té gjitha zhvillimet e vitit 1981,
si dhe té viteve pasuese ishin zhvillime demokratike. Populli shqiptar,
jo vetém né Kosové, por né téré ish-Jugosllaviné shtronte kérkesat
politike e sociale né ményré demokratike. Pérgjigjja e regjimit ndaj
kérkesave ishte brutale, me dhuné e terror shtetéror. Pér pasojé, pati
me dhjetéra té vraré, gindra té plagosur e mijéra té arrestuar e té
dénuar me burg té gjaté. Pushteti demonstratat dhe kundérshtimet e
studentéve dhe té popullit i cilésoi si «ngjarje kundérrevolucionare
dhe armigésore», pér ta intensifikuar e zbatuar represionin sistematik
dhe ndjekjet masive. Ndjekjet masive té popullit shqiptar u
manifestuan me vrasje, arrestime, burgosje, diferencime ideopolitike,
izolime, pérjashtime té nxénésve e studentéve nga shkollat, fakultetet
e konviktet, largim té punétoréve nga vendete e tyre té punés etj.

Q& nga viti 1981 e deri né pérfundim té luftés, shqiptarét
kaluan népér vargonin e vuajtjeve té pafund, té diskriminimit
nacional, té gjenocidit e té kategorizimit si qytetaré té rendit té dyté.
Masat e ndérmarra kundrejt protestuesve dhe represioni brutal, jo
vetém gé nuk i frikésuan dhe zmbrapsén studentét, por e shtuan edhe
mé shumé rezistencén dhe e nxitén bashkimin.

Demonstratave té organizuara nga studentét e Universitetit té
Prishtinés, mé 11 mars 1981, si¢c u déshmua, madhéshtiné dhe
kuptimin ia shtuan dhe ia rritén demonstratat dhe organizimet tjera né
ditét pasuese, mé 26 mars e mé 1 e 2 prill, ku tanimé né protesta ishin
pérfshiré rinia shkollore, klasa punétore, shtresa té ndryshme té
shogérisé, revolta studentore ishte shndérruar né revolté gjithé
popullore. Né demonstratén e 26 marsit né ményré té artikuluar u
shfagén edhe parullat tjera, si: «Trepca punon, Beogradi ndérton»,
«Jemi shqiptaré, s'jemi jugosllavé», «Republiké Kushtetuté, ja me
hatér ja me lufté», duke e vendosur né gendér té kérkesave parullén
«Kosova - Republiké», e cila u shndérrua né njé platformé politike té
téré lévizjes kombétare né Kosové dhe né viset shgiptare nén ish-
Jugosllavi gjaté viteve pasuese. Pérmbysja e pjatave né mensén e
studenteve ishte paralajmérim i fillimit té Pranverés Shqiptare.
Bashkimi dhe bashkéveprimi i studentéve, i rinisé shkollore, i klasés
punétore dhe i popullit, né pérgjithési, qé ndodhi mé 26 marse 1 e 2
prill, ishte burim frymézimi dhe veprimi pér shumé breza ndér vite.
Pranvera Shqiptare ndikoi né fugizimin e lévizjes pér liri pér té gjithé
ata gé zgjodhén rrugén e géndreseés.

